
Toshkent igtisodiyot va texnologiyalar universiteti
“Ijtimoiy fanlar” kafedrasi v.b. dotsenti

Annotatsiya. Maqolada pedagogning kommunikativ kompetentligini shakllantirishning nazariy asoslari, uning
ta’lim jarayonidagi o’rni va dolzarbligi tahlil gilinadi. Kommunikativ kompetentlik o’gituvchining shaxsga
yo’'naltirilgan ta’limni tashkil etish, o’quvchilar bilan samarali muloqot o’rnatish, psixologik xavfsiz muhit yaratish
hamda shaxslararo munosabatlarni boshqarish qobiliyatlarini 0’z ichiga olishi ta’kidlanadi. Shuningdek, bo’lajak
pedagoglarda ushbu kompetensiyani rivojlantirishda oliy ta’lim muassasalarining roli, muloqot madaniyatini
tarkib toptiruvchi fazilatlar hamda kasbiy-pedagogik muloqotning o’ziga xos jihatlari yoritilgan. Maqolada
demokratik va gumanistik muloqot tamoyillari, empatiya, refleksiya, ijobiy psixologik muhit yaratish zarurati
ilmiy asosda ko’rsatib beriladi.

Kalit so‘zlar: pedagog, kommunikativ kompetensiya, muloqot, shaxslararo munosabat, pedagogik mahorat,
empatiya, madaniyatlararo muloqot, psixologik tayyorgarlik.

Kirish. Bugungi globallashuv, ragamli texnologiyalar kengayishi va ta’lim muhitining
yangilanishi o’qituvchining yuqori darajadagi kommunikativ savodxonlikni, o’quvchi shaxsiga
yo’'naltirilgan yondashuvni hamda madaniy, psixologik va ijtimoiy sezgirlikni talab qiladi.
O’qituvchining muloqot kompetensiyasi o’quvchilar bilan samarali muloqot o’rnatish, har xil
nizoli vaziyatlarni ijobiyi hal qilish, motivatsiyani oshirish va foydali psixologik muhit
yaratishning asosiy omillaridan biri sifatida namoyon bo’ladi.

Inson faoliyati jarayonida muloqotsiz yashashi yoki ishlashi mumkin emas. Do’stlar,
turmush o’rtoq, hamkorlar bilan kundalik munosabatlardan tortib, kasbiy sohaga oid fikr, g'oya
va his-tuyg‘ular almashinuvigacha bo’lgan barcha jarayonlar turli kommunikativ kontekstlarda
uzluksiz davom etadi.

Kommunikatsiyani axborot almashinuvi jarayoni sifatida talqin qilganda, u axborot
yuboruvchi va axborot qabul qiluvchi o’rtasida kechadigan murakkab o’zaro ta’sir tizimi
sifatida namoyon bo’ladi. Ushbu jarayonning samaradorligi bir qator ilmiy asoslangan shart-
sharoitlar bajarilishini talab giladi.

Birinchidan, axborot yuboruvchi uzatmoqchi bo’lgan mazmun — ya’ni g‘oya, tasavvur
yoki hissiy kechinmalarning mazmun-mohiyati haqida aniq tasavvurga ega bo’lishi zarur.
Shundan so’ng u ushbu mazmunni ifodalashning tegishli shaklini tanlaydi. Odatda mazmun til
birliklari orqali kodlanadi, ya'ni fikr tilning grammatik va sintaktik qoidalariga muvofiq
ravishda so’z shakliga keltiriladi. Bunda nafaqat verbal komponentlar (so’zlar, gaplar), balki
paralingvistik vositalar — ovoz ohangi, nutq tezligi, pauzalar, shuningdek, noverbal belgilar —
imo-ishora, tana harakati, mimika kabi elementlar ham axborot uzatishda muhim determinator
sifatida ishtirok etadi.

Ikkinchidan, axborot qabul qiluvchi yuborilgan signallarni idrok etish, ularning
semantik mazmunini qayta ishlash va o’zining kognitiv tajribasi asosida ular uchun ma’'no hosil
qilishi lozim. Qabul qgiluvchi ushbu jarayon asosida yuboruvchining murojaatiga tegishli javob
reaksiyasini shakllantiradi.

Shu tariqa, kommunikatsiya ikki tomonlama faol jarayon bo’lib, unda mazmunning
kodlanishi, uzatilishi, idrok qilinishi va gayta kodlanishi o’zaro bir-biriga bog‘liq bo’lgan
bosgqichlar sifatida garaladi.

Insoniy kommunikatsiya bo’yicha o’tkazilgan asosiy tadqiqot natijalaridan biri shundan
iboratki, har ganday muloqot hech qachon faqat so’zlar va ularning mazmunidan iborat
bo’lmaydi. Shu sababli, paralingvistik hodisalar deb ataluvchi so’zsiz ifoda vositalari ham
mavjud bo’lib, ularga ohang, tana tili, imo-ishora, mimika kiradi.

Ko’pincha pedagogik muloqot jarayonida munosabat xarakteri aynan mana shu so’zsiz
signallar (ohangdagi o’zgarishlar, tana harakatlari va h.k.) orqali ifodalanadi. Qiziq jihati
shundaki, axborotning so’zli va so’zsiz qismlarga taqsimlanishi quyidagicha:

e 7% umumiy axborot faqgat so’zlar va ularning mazmuni orqali yetkaziladi;

e 38% axborot ovoz va uning sifatlari (intonatsiya, nutq tezligi, baland-pastligi) orqali
ifodalanadi;

e 55% axborot esa tana tili fenomenlari (imo-ishora, tana harakati, yuz ifodalari, o’tirish-
turish holati) orqali yetkaziladi.

0’quv jarayonida bu jihat juda katta ahamiyatga ega[7].

Shu nuqtayi nazardan, o’qituvchining muloqot kompetensiyasini shakllantirish masalasi
nafaqat pedagogika nazariyasi, balki amaliy ta’lim jarayonining ham dolzarb yo’nalishlaridan
biridir. Mazkur maqolada ushbu kompetensiyaning mazmun-mohiyati, uni rivojlantirish
omillari hamda ta’lim tizimidagi ahamiyati ilmiy-nazariy jihatdan tahlil qgilinadi.

Pedagogning kommunikativ kompetentligini shakllantirishning dolzarbligi tez sur’atlar
bilan o’zgarib borayotgan dunyo voqealari va sharoitlari bilan belgilanadi. Ta’'lim tizimida
faoliyat yuritadigan pedagog yetarli darajada kommunikativ kompetensiyaga ega bo’lishi,
shaxsga yo’naltirilgan ta’lim va kommunikativ texnologiyalarni amalga oshira bilishi hamda

512



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 12 (5) - 2025

ta’lim-tarbiya jarayonini moslashuvchan boshqara olishi zarur. O’qituvchining kommunikativ
kompetensiyasiga bog‘liq holda muloqotning demokratik va gumanistik xususiyati, kontaktlar
o’'rnatishdagi samaradorlik, o’'qituvchi va o’quvchilarning o'z mehnatidan qoniqishi,
shuningdek, ta'lim muassasasidagi ma’naviy-psixologik muhit shakllanadi.

Muhokama. O’qituvchining muloqot kompetensiyasini shakllantirish — bu uzluksiz
jarayon bo’lib, u og‘zaki va yozma nutq ko’nikmalarini rivojlantirishni, ijobiy muhit yaratishni,
hissiyotlarni boshqarishni, o’quvchilar, hamkasblar va ota-onalar bilan samarali dialog
o’rnatishni 0’z ichiga oladi. Buning uchun an’anaviy usullar (refleksiya, treninglar) bilan bir
qatorda zamonaviy texnologiyalardan foydalaniladi. Ularning integratsiyasi samarali
madaniyatlararo muloqot uchun qulay sharoit yaratadi.

Samimiy, iliq va do’stona munosabatlarni rivojlantirishga har bir pedagog o’quvchilar
bilan ishlash jarayonida intilishi zarur. Ushbu maqolda biz samarali muloqotni yo’lga qo’yishga
yordam beradigan o’qituvchining quyidagi ijobiy fazilatlarini ko’rsatamiz:

e o’quvchilar bilan muloqot qilishga bo’lgan ehtiyoj va istak;

e ijobiy hissiy kayfiyat;

e muloqotjarayonidan o’zaro qoniqish;

e o’quvchilar bilan aloqa o’rnatish qobiliyati;

e shaxslararo ziddiyatlarni samarali hal etish mahorati;

o suhbatdoshning fikrini hurmat qilish, o’z fikrini majburlab yuklamaslik.

O’qituvchining eng asosiy fazilati — bu o’quvchilarga bo’lgan mehrdir. Mehr orqali
o’qituvchi o’quvchilarning insonparvar, adolatli, befarq bo’lmagan, mustaqil fikrlay oladigan
shaxslar bo’lib shakllanishiga hissa qo’shadi.

Pedagogik faoliyatning mohiyati o’qituvchining bolalar bilan muloqotidir. Shu sababli
pedagogning kommunikativ kompetentligini ko’plab tadqiqotchilar, jumladan, Markova N.G.,
“0’qituvchining kasbiy mahorati markazi” deb ataydi. Kommunikativ kompetentlik shaxsda
quyidagi fazilatlarning mavjudligini nazarda tutadi: qiziquvchanlik, aqliy chaqqonlik, hissiy
ochiqlik, empatiya, o’zini tahlil gila bilish (refleksiya), pedagogik tajribani real vaziyatlarda
qo’llash, kasbiy yo’lini ongli anglashi[3]. Ushbu fazilatlarga ega bo’lgan o’qituvchi o’quvchilar
bilan samarali muloqot uchun qulay hissiy muhit yaratishga qodir bo’ladi.

Shubhasiz, bo’lajak pedagoglarda kommunikativ kompetentligini shakllantirishning
asosiy yo'llaridan biri — oliy ta’lim muassasalarida olib boriladigan nazariy tayyorgarlikdir. Bu
jarayon talabada kelajak kasbining mazmuni va ahamiyatini anglashni shakllantiradi.
Psixologik tayyorgarlik ham muhim bo’lib, shaxsiy fazilatlarni tarbiyalash, shaxslararo
mulogotni yo’lga qo’yish, hissiy intellektni rivojlantirishni 0’z ichiga oladi.

Yaratilgan qulay muhit, ochiq muloqot maydoni, munozara va suhbatlar bo’lajak
pedagogning o’zini erkin tutishiga, fikr va hissiyotlarini ochiq ifoda etishiga, tanqid va bahodan
go’rgmasdan muloqot qilishiga yordam beradi.

Pedagogning ijodiy vazifasi — kasbiy-pedagogik muloqot ko'nikmalarini egallashdir.
Shu bois bo’lajak o’qituvchi o’zining individual uslubini shakllantirishga intilishi lozim. Bu
uning kasbiy rivojlanishiga va o’quvchilar bilan samarali munosabat o’rnatishiga xizmat qiladi.

Natijalar. Kommunikativ ko’nikmalarni shakllantirish zarurati pedagogning kasbiy
standartlari bilan belgilanadi. Mazkur standartlarda o’qituvchining kasbiy faoliyatida
kommunikativ kompetentlikning mazmuni yoritilgan bo’lib, ular quyidagilarni o0’z ichiga oladi:

- o’quvchilar bilan konstruktiv muloqot olib borish, ularning gadr-qimmatini hurmat
qilish va ularni teng huquqli hamkor sifatida qabul qilish; - yangilangan ta’lim muhitida
o’quvchilarda bag‘rikenglikni va ijtimoiy xulq ko’nikmalarini tizimli shakllantirish; - mojaroli
yoki mojaroga yaqin holatda qolgan bolalarni himoya qilish, ularning manfaatlari va sha’nini
himoyalash, xavfsiz psixologik muhit yaratish.

Demak, kommunikativ kompetentlikning rivojlanishi pedagog faoliyatida
insonparvarlik, madaniyatlararo bagrikenglik va ijtimoiy himoya tamoyillarining amaliy
ifodasini ta’'minlaydi.

Pedagogik munosabatlarda muvaffaqgiyatga erishish uchun o’qituvchi qator
kompetensiyalarga ega bo’lishi zarur:

Kelajakdagi o’zaro munosabatni oldindan tasavvur qilish. O’qituvchi dars
jarayonida qanday muloqot uslubidan foydalanishini, o’quvchilar bilan ganday aloqa
shakllanishini oldindan rejalashi lozim.

Sinf jamoasining psixologik va ijtimoiy xususiyatlarini bilish. Har bir sinfning o’ziga
xos muhiti, faol va sust ishtirokchilari, yetakchilari, alohida ehtiyojga ega o’quvchilari bo’ladi.
Ularni oldindan tahlil gilish muloqotni samaraliroq qiladi.

Samimiy va hamkorlikka yo’naltirilgan munosabat. O’quvchining fikriga hurmat,
ishonch va ochiq muloqot — samarali darsning asosidir.

Oqilona yetakchilik. O’qituvchi jamoadagi tabiiy lider bo’lib, boshqaruv uslubi
avtoritar emas, balki demokratik bo’lishi zarur. Adolatli va tinglay oladigan o’qituvchi sinfda
sog'lom munosabatni shakllantira oladi[4].

Umuman olganda, pedagogik munosabat o’qituvchidan bilim va malakadan tashqari
psixologik sezgirlik, kommunikativ madaniyat va shaxsiy namuna bo’la olish kabi fazilatlarni
talab etadi. Ana shundagina o’qituvchi-o’quvchi o’rtasida soglom muhit shakllanib, ta’lim
jarayoni yuqori samaraga erishadi.

Pedagogik munosabatda muvaffaqiyatlarga erishish uchun o’qituvchi:

e (O’quvchilar bilan bo’lajak munosabatni modellashtira olishi;

¢ Munosabatda bo’ladigan sinf jamoasi xususiyatlarini oldindan bilishi;

e Bevosita samimiy va hamjihatlikka asoslangan munosabat o’rnatish;

¢ Munosabatda ustunlikka ega bo’lib, uni demokratik talablar asosida oqilona boshqarish;
e Munosabatning ijobiy va salbiy jihatlarini uzluksiz tahlil etib borishi lozim[5].

Xulosa. O’qituvchining kommunikativ kompetentligini rivojlantirish ta’lim jarayonining
samaradorligini belgilovchi asosiy omillardan biridir. Tadqiqot shuni ko’rsatadiki,
o’qituvchining muloqot ko’nikmalari uning shaxsiy fazilatlari, psixologik tayyorgarligi va kasbiy
madaniyatining integrativ mahsuli sifatida shakllanadi. Demokratik muloqot, o’quvchining
gadr-qimmatini hurmat qilish, empatiya, hissiy barqarorlik va shaxslararo muammolarni
konstruktiv hal etish pedagogik muvaffagiyatning muhim ko’rsatkichlaridir. Bo’lajak
o’qituvchilarda kommunikativ kompetentlikni rivojlantirish esa nazariy bilimlar, refleksiv
faoliyat, amaliy mashg‘ulotlar hamda madaniyatlararo muloqot tajribasining uyg‘unlashuvini
talab qiladi. Shu bois pedagogik ta’limda kommunikativ kompetensiyani shakllantirishga
qaratilgan tizimli yondashuv zamonaviy ta’lim sifatini oshirishning muhim sharti hisoblanadi.

